
  برنامج " ريمونتادا - Remontada "

  Man to man .. الحلقة ( 19 ) .. #ريمونتادا .. د . حازم شومان

  حازم شومان


  
  تاريخية تاريخية تاريخية مستحيل السلام عليكم ورحمة الله وبركاته. شبابنا وبناتنا كل سنة وانتم طيبين. يا جماعة يعني اغلس خطة ممكن مدرب لما يكون ما هوش عايز يكسب هو مصلحته ان هو يتعادل
  -
    
      00:00:00
    
  



  يعملها على الفريق التاني ان هو يعمل خطة مان تو مان. يعني ايه مان تو مان ؟ يعني يقول لكل لعيب في الفريق بتاعه انا عايزك تبقى زي ظل اللعيب الفلاني في الفريق
  -
    
      00:00:20
    
  



  التاني. زي ضله اللي هو ربنا قالها في القرآن فهو له قرين. تبقى زي دول. اوعى تسيبه. لو لقيت المرمى بتاع الفريق التاني فاضي انا مش عايزك تجيب جون. انا عايزك
  -
    
      00:00:30
    
  



  ازي ظل اللعيب التاني عشان كده محمد صلاح جاب اجوان في كل الفرق اللي لعبها الا فريق واحد مانشستر يونايتد. ليه ؟ جابوا اشليونج ووقفوه لمحمد صلاح. قالوا له اوعى تسيبه يتحرك. ممكن الفريق الوحيد اللي محمد صلاح ما عرفش يجيب في اجوان زي مارادونا كده لما راح نابولي بعد كاس العالم ستة وتمانين اللي بزغ نجمه فيه
  -
    
      00:00:40
    
  



  زوغ رهيب عملت الفرق الايطالية معه ايه في نابولي موتته موتته ازاي بالمان تو مان وطبعا الايطاليين في المان تو مان هم اشهر فرق في العالم في الخطة دي. انا عايز
  -
    
      00:01:00
    
  



  عايز اقول ان للاسف هي دي خطة الشيطان معك. هي دي خطة الشيطان معك. الشيطان لما اختار خطة تكتيكية واستراتيجية يتعامل بها معنا عشان يشيل انطلاقنا الى الله سبحانه وتعالى اختار المان تومان. وعين واحد من ذريته لكل واحد مننا. ولكل واحدة منكم. ده انت معك شيطان فهو له قرين اربعة
  -
    
      00:01:10
    
  



  ساعة. بقى انت معك شيطان اربعة وعشرين ساعة. قال تعالى ومن يعش عن ذكر الرحمن. انا عايزك تاخد بالك من الخطر الداهم. انا باكلمك النهاردة انا عايزك تخافي. انا عايزك تترعب انا عايزك تخاف على دينك انا عايزك تعرف ان في واحد متفرغ لك اربعة وعشرين ساعة وبيرفع تقارير لابليس عنك انت وعنك انت. انا عايزك تاخد بالك ان في ناس قضية
  -
    
      00:01:30
    
  



  عمرها ان لما الشيطان يدي خطبته في اهل النار انك تكون قاعد قدامه. الشيطان مش عايزك تعصي. الشيطان عايزك تكفري. ولكن هو بياخدها واحدة واحدة من خلال المينتومان ومن يعش عن ذكر الرحمن اسمع ايات القرآن. اللي بتدق ناقوس الخطر تجاه حاجة اسمها الشيطان. احنا مش واخدين بالنا منها. ولا بنتخذ عدوا
  -
    
      00:01:50
    
  



  اسمعي الايات اللي هترعب قلبك. وهتفهمك الشيطان خطر قد ايه. ومن يعش عن ذكر الرحمن. من يعش يعني يتعامى. يعني يعمل نفسه مش واخد باله. يعني يعمل نفسه مش شايف ولا كأنه من هنا عن ذكر الرحمن عن القرآن وعن الذكر وعن الصحبة الصالحة وعن الدروس الايمانية. يتعامى ولا كأن دي حاجات نداءات من ربنا له
  -
    
      00:02:10
    
  



  اسمع بقى العاقبة نقيد له شيطانا. نقيد القيد الوأشر البيضة. اللي بيحيط بها من كل ناحية. الشيطان بيحاصرك. الشيطان عايز يعمل لك حصار رهيب من كل ناحية عايز يدخل لك من كل مكان. يدخل لك من الطاعة. يدخل لي انا من الطاعة. الشيطان بييجي للراقصات يقول لها صلي ركعتين قبل الرقصة ده ايه؟ ليه؟ عشان ربنا يوفقك. الشيطان
  -
    
      00:02:30
    
  



  تيجي لواحدة بتمسل افلام اباحية يقول لها يلا اعملي مائدة رحمن. ليه ؟ عشان ربنا يبارك لك في الاداء الفني بتاعك طول السنة. كفاية انك انت بتسعدي الجماهير. كفاية انك انت بترسمي
  -
    
      00:02:50
    
  



  الفرحة على شفايف الجماهير. كفاية انك انت مصدر بهجة للناس ويدخل للناس من المعصية. ييجي للبنت قبل المعصية يوسع لها باب رحمة الله ربنا هيغفر ويجي لها بعد المعصية يضيق لها باب رحمة الله. انسي انت ضعت خلاص. يلا ارجعي ما عدش فيه امل. ويدخل لك من الناس اللي حواليك. تيجي تلتزم
  -
    
      00:03:00
    
  



  تلاقي والدتك بتحاربك. والدك بيحاربك. خطيبتك بتحاربك. خطيبك بيحاربك. مراتك اولادك. هو فيه ايه يا جماعة؟ اصحابك في الكلية. يدخل لك من الناس اللي حواليك ويدخل لك من مصلحتك تيجي تصلي يفكرك انت نسيت الحاجة المهمة بتاعتك فين ويفكرك بمصالحك كلها. عشان مصلحتك تشغلك عن مصلحتك الاخروية
  -
    
      00:03:20
    
  



  في دين ربنا ممكن يدخل لك من المباح يجي لك في رمضان هو النوم حرام؟ هو الفرجة على الافلام على البرامج الكوميدية حرام! ايه يعني ان فلان تحت الارض وفلان تحت البحر
  -
    
      00:03:40
    
  



  ايه ده! ايه الحرام اللي في كده بقى! والمباح هو اكتر حاجة بتجر دايرة الحرام بعد كده. حتى لو كان ده مباح. نقيد يحاصرك من كل حتة. نقيد له يبقى مخصوص متفرغ عشانك انت. واخد بزنس ادمنستريشن عشانك انت يقيد له شيطانا. شيطان نكرة. يعني مش اي شيطان
  -
    
      00:03:50
    
  



  يعني معين لك حد مدي له دورات تأهيلية والسي في بتاعه في اضلال البشرية عالي جدا. فهو له بتاعك انت بتاعك انت قاعد اربعة وعشرين ساعة معك وانت مش حاسس وما انتاش فاهم شهوتك تجاه اليوتيوب وتجاه المواقع الاباحية وتجاه المكالمات وتجاه المال الحرام وتجاه المخدرات وتجاه زنا وتجاه الخمر
  -
    
      00:04:10
    
  



  الكلام ده كله جه منين ده فيه واحد قاعد ينفخ فيه. فهو له قرين هو ده المنت مان. هو ده المنتومان بالزبط والخطة بتاعة المان تو مان اللي ليوم جعبل على محمد صلاح في مانشستر يونايتد وادت انه ما عرفش يجيب فيه اجوان. يبقى الشيطان بيعمل عليك كده ليه ؟ عشان ما تعرفيش تجيبي جوان. لا في رمضان ولا برة رمضان. عشان
  -
    
      00:04:30
    
  



  كده شوفي قول الله سبحانه وتعالى ان الذين اتقوا اذا مسهم طائف من الشيطان. الاية دي والواحد بيطوف حوالين الكعبة كان بيترعب منها. اذا مسهم طائف من الشيطان. الشيطان قعد يطوف حواليك. ويطوف حواليك زي الحرامي اللي بيطوف حوالين القصر. بيشوف لو فيه باب اتسم موارب. لو فيه شباك مسقط اتساب موارب ينط منه
  -
    
      00:04:50
    
  



  انه يقتل اللي جوة ويسرقه. يبقى الشيطان قاعد يطوف حواليك وحواليك يشوف نقطة ضعفك ايه. انت مدخلك البنات. انت مدخلك الشهرة وآآ ومنزري قدام الناس انت مدخلك انك انت تبقى وتشد انزار البنات انت مدخلك الفلوس انت مدخلك النجاح انت مدخلك ايه عشان ازا مسهم
  -
    
      00:05:10
    
  



  طائف من الشيطان خلاص هيبدأ يسيطر عليهم. تذكروا تذكروا ايه؟ تذكروا الجنة. عرضها السماوات والارض يا جماعة. ده مجرة التبانة ربعميت مليار نجم في ربعمية مليار مجرة في الكون المرئي بس في السماء الدنيا. لو دي بس حجم الجنة يبقى الجنة دي شيء مذهل اصلا. يبقى انت نصيبك في الجنة. خمس ست مجرات مثلا
  -
    
      00:05:30
    
  



  تزكروا تزكروا الموت. فيه ناس تحت التراب بقى لها عشر تلاف سنة كانت بتحسب ان اليومين اللي عاشتهم فوق التراب دول هم كل حاجة. ومش عارفة انها كانت هتعيش الاف السنين تحت التراب تذكروا القيامة. تمنتاشر مليون ومتين وخمسين الف يوم. فاذا هم مبصرون افتكروا فاقوا الشيطان اول ما
  -
    
      00:05:50
    
  



  في الكرة الارضية تمسل في شكل راعي صوته جميل اوي. ونزل بدأ يعمل حفلة غنائية مرة واحدة في السنة في جولف بورتو مارينا بتاعتهم بقى ايام زمان الهضبة كانوا بيجتمعوا عليه مرة في السنة. البنات شافت الشباب والشباب شاف البنات بدأ الاختلاط. يبقى الشيطان له خط سير في تضييعك. رقم واحد الاغاني. رقم اتنين الاختلاط
  -
    
      00:06:08
    
  



  الاتنين دول هم الكو انزايز بتاع التفاعل الشيطاني. دول زي انزيمات المعدة. من غيرها حتة اللحمة عايزة خمسين سنة عشان تتهضم. بها في ساعتين بس حتة اللحمة تفاعل الضلال في المجتمع لو فيه اغاني اغاني بمعازف وفيه اختلاط تفاعل الضلال بيبقى اسرع ما يكون وبيبقى مدمر وبيبقى المجتمع
  -
    
      00:06:28
    
  



  زي العربية اللي بتنحدر في الهاوية. خد بالك عشان تعرف الشيطان بيفكر معك ازاي. الشيطان مش عايزك تعصي. الشيطان عايزك انك تبقى واحد من الجمهور بتاعه في خطبته في اهل النار
  -
    
      00:06:48
    
  



  خطبة المخلدين لما يجيب منبر من نار ويقف ويخطب فيهم. وقال الشيطان لما قضي الامر. لما كل حاجة انتهت ظهر على وجهه الحقيقي. لما اهل الجنة دخلوا الجنة نعم بنعيمها. لما اهل النار دخلوا جهنم واتقفل عليهم سرادقها. لما كل حاجة انتهت لما ابو ابراهيم مسك في رجلين ابنه. وقال له اليوم اطيعك ولا اعصيك
  -
    
      00:06:58
    
  



  ربنا مسخه قدام سيدنا ابراهيم فيخ ملتطخ في عذرته ضبع مسخه ضبع والملايكة شلته ورمته في جهنم بعد ايه؟ انت جاي بعد ايه؟ ولو ترى المجرمون ناكسوا رؤوسهم عند ربهم. ربنا ابصرنا وسمعنا فارجعنا. بعد ايه القصة انتهت. لما قضي الامر لما عدش ينفع ان حد يصحح
  -
    
      00:07:18
    
  



  اي حاجة هنا زهر الشيطان واعلن عن شخصيته الحقيقية. وقال الشيطان لما قضي الامر ان الله وعدكم وعد الحق ووعدتكم فاخلفتكم فربنا يقول لك صلاة الجماعة بسبعة وعشرين ضعف. وانا اقول لك يا عم نام وارتاح يأذيك النجاح. تسمع كلامي وتسيب كلام ربنا. بقى ربنا يقول لك حجاب امهات المؤمنين وانا اقول لك
  -
    
      00:07:38
    
  



  الاسبانتش وفيها ايه القصة وفيها البرفان وفيها ايه اللبس الضيق وفيها ايه التونيك وفيها ايه الكعب التلتاشر سانية سنتي وفيها الفولمكاب وفيها انك تكلمي عشرين على السوشيال ميديا وعشرين صديق في الجامعة وعشرين صديق في الشغل وعشين صديق في المصيف. تسمعي كلامي وتسيبي كلام ربنا
  -
    
      00:07:58
    
  



  ان الله وعدكم وعد الحق ووعدتكم فاخلفتكم وما كان لي عليكم من سلطان. الا ان دعوتكم فاستجبتم لي. انا عمرك ما شفت خمس شياطين بيجرجروا شاب عشان يقعد على غرزة ولا على كافيه. عمرك ما شفت الخمس شياطين ماسكين بنت وبيقولوا لها والله لا انت نازلة في يعني في الجاردن الفلانية تقابلي الشاب
  -
    
      00:08:16
    
  



  باللي انت بتحبيه الا ان دعوتكم فاستجبتم لي. ده انا لسة جاي اقول لك كلم البنت دي او بص لها لقيتك ماشي معها. ده انا لسة جاي اقول لك ايه المشكلة انك تطلعي قصة
  -
    
      00:08:36
    
  



  لقيتك لابسة جينز استريتش وبادي وشعرك آآ آآ بروتين فرد بروتين وماشية ده انا لسه جاي اقول لك ايه رأيك لو تبص للمال الحرام لقيتك بقيت مليونير منه. الا ان دعوتكم فاستجبتم لي فلا تلوموني. ولوموا انفسكم. كان فيه وقع رهيب تحت الارض. ما حسيتوش به ليه؟ تحت الارض ماذا يحدث
  -
    
      00:08:46
    
  



  الارض النعيم اللي في قبور الصالحين اعظم من اي نعيم فوق الارض. والعذاب اللي في قبور المعذبين ابشع من اي عذاب فوق الارض. ما فهمتوش ليه؟ ما حسيتوش بالقضية اللي بتحصل ليه
  -
    
      00:09:06
    
  



  فلا تلوموني ولوموا انفسكم ما انا بمصرخكم وما انتم بمصرخي. صرخوا بقى. الطموا بقى صوتوا بقى. اعملوا اي حاجة خلاص انتهت. انتم عاملين زي اللي شايل شوال مخروم فضل يعبي اكل وفلوس بعد ما تعب جه يطلع الحصاد لقى الشوال صفر. اقعد صرخ اضرب في الشوال خلاص. انت كنت بتعدي الحسنات
  -
    
      00:09:18
    
  



  من الحجاب وتنزليها من المكياج. انت كنت بتعبي الحسنات من الصلاة والثقب بتاع المال الحرام او عدم غض البصر. كان بينزل منه الحسنات. ما انا بمصرخ وما انتم بمصرخي. القصة انتهت. الشيطان عايزك تبقى قدامه في الخطبة دي. فهمت الشيطان عايز منك ايه؟ فهمت ان الشيطان مش عايزك تعصي. ده عايزك تكفر بس هو بياخدها بالتدريج
  -
    
      00:09:38
    
  



  عشان كده قال لربنا في سورة الاعراف كلام خطير جدا. يا اللي عايز تعرف خطورة الشيطان. وتستعد له لانه ايامه هيرجع يواجهك تاني بعد رمضان. خد بالك. الوقتي ربنا سبحانه وتعالى رابط لك الكلاب البوليسية. قدامك قصر مليان مجوهرات. فيه كلاب بوليسية بتهبهب عليك. في رمضان ربنا ربطها لك. مرضت الشياطين اتصفدت. اجري ادخل
  -
    
      00:09:58
    
  



  وعم المجوهرات. بس خد بالك ان بعد رمضان هتلاقي الشياطين مستنياك. فانت لازم تستعد لها من الان. لازم تاخد بالك عشان تقدر تعمل ريمونتادا بعد رمضان. ريمونتادا عظيمة وهتأهل ولكن ريمونتادت بعد رمضان هي المنتظرة. والمرتقبة يا شباب. بيقول لربنا لأقعدن لهم صراطك المستقيم. انا قاعد لها
  -
    
      00:10:18
    
  



  هقعد ادرسها الاول. هقعد افهمك مداخلك ايه ومداخلك ايه. ثم لاتينهم ساعة ما هييجي الهجوم الكاسح بقى بالدبابات وبالطيران وبالصواريخ وبالغواصات بالمشاة ثم لاتينهم من بين ايديهم ومن خلفهم وعن ايمانهم وعن شمائلهم من كل الجهات هاجم عليهم يا رب. هاغلق الابواب عليهم يا رب. هاحسس شاب اني
  -
    
      00:10:38
    
  



  ما فيش قدامه غير الحرام. هاحسس البنت انت قدامك عشر سنين على ما تتجوزي وما فيش حد بيتقدم لك. لو ما مشيتيش في الحرام هتفضلي كده في نار الشهوة. وانت يا حبيب قلبي المجتمع كله ظلمك. ايه
  -
    
      00:10:58
    
  



  ايه المانع انك انت تشوف حياتك وهتتوب بعد كده ؟ انا هاقفل لهم السكك واخلي ما فيش طريق للمتعة ولا للشهوة قدام عينيهم. غير الحرام يا رب ثم لاتينهم خايف عليك من دي. خايف عليك ان الشيطان كل ليلة بيعمل لي وبيعمل لك سحر. بيعقد على قافية كل واحد مننا تلات عقد. زي النفاثات في العقد زي السحرة. بيسحر
  -
    
      00:11:08
    
  



  عليك ليل طويل فارقد عشان ما تقوميش الليل. احنا في شهر قيام الليل. احنا في شهر التراويح والتهجد. احنا في شهر الصلاة طول الليل في العشر الاواخر في الاعتكاف. ما تضيعوش الفرصة
  -
    
      00:11:28
    
  



  ما تضيعوش الفرصة يا جماعة. السحر بتاع الشيطان مفكوك في رمضان. عشان ننتبه للعبادة العظيمة دي. ونقدر ان احنا ننطلق بعد رمضان. لما عملنا ايامنا الحلوة وخدنا مية وخمسين شاب في المعسكر انا المية وخمسين شاب كان معظمهم وقع في زنا وقع في خمر وقع المية وخمسين واحد بعد ما رجعوا تابوا انا زهلت والشيطان
  -
    
      00:11:38
    
  



  لكل واحد المعصية اللي كان هيموت عليها على صينية من فضة. عشان يوقعه فيها تاني. انا ما كنتش اتخيل ان الشيطان بيشتغل بالمنزر ده. الشيطان شغال. الشيطان مستنيك الشيطان واقف لك على باب الجامع. الشيطان مستنيك بعد رمضان بيقول لك حمد لله على السلامة. اوعى تعمل ريمونتاد علي مش معي انا. ده انت شقى عمري. مش هنساك ومش هسيبك
  -
    
      00:11:58
    
  



  الشيطان شغال وقال له ربنا انظرني الى يوم يبعثون عشان ما فيش ولا واحد يفلت منه يوم القيامة. ما يبقاش قدامه في خطبة الشيطان في اهل النار. طيب بتاعتنا في الحلقة بتاعة مان تومان ايه يا جماعة عشان نخلص من المان تومان ده لانه مان تو مان غلس جدا. مان تو مان صعب جدا عايزة تكسريه الشيطان بيترعب من الصحبة الصالحة
  -
    
      00:12:18
    
  



  ايوة الصحبة الصالحة انت لو عايز تكلم بنت هتعمل ايه ؟ هتقف في شارع في ماسورة بنات طافحة وهتبدأ ارمي كلمة لدي وترمي كلمة لدي وبعد كده دي السنارة غمزت هنا او هنا كلمت بنت واحدة كل لستة التليفونات بتاعتها. وكل الارقام اللي في الانبوكس عندها بقت بتاعتك وبقت اصحابك. الصحبة
  -
    
      00:12:38
    
  



  نفس الموضوع. تدخل في صلاة التراويح تتعرف على واحد صالح. بس هيعرفك على الف واحد ملتزم اتعرف عليه. الحاجة التانية بعد الصحبة الصالحة نلحق الوقتي والكلاب البوليسية مربوطة في رمضان. الحق ادخل القصر وعبي مجوهرات. عشان تدوق لزة القرب من ربنا. ييجي الشيطان والكلاب البوليسية بعد رمضان تهجم عليك
  -
    
      00:12:58
    
  



  تبقى انت عارف تتعامل معه ازاي؟ تاني يا شباب اول قرار تاخدوه بعد رمضان انك تشوف محافز قرآن. وانك تشوفي محفزة قرآن ابدأ تحفز ولو صفحة في الاسبوع. حفز القرآن الصحبة الصالحة. وانك انت لازم تدور وانت تدوري على صحبة صالحة. حفظ القرآن بعد رمضان مع محفز
  -
    
      00:13:18
    
  



  ولو صفحة واحدة في الاسبوع بازن الله سبحانه وتعالى. ده طريق بازن الله مضمون ان الكلاب البوصية ما يتعرضلكش تاني. وان المان تومان بتاع الشيطان نكسر ومهما اش ليونج بتاع الشيطان او مش اشليونج بتاع الشيطان وقف في وشنا احنا بفضل ومنة الله هنعرف نبقى هدافين في دين ربنا ونجيب اجوان في
  -
    
      00:13:38
    
  



  ربنا سبحانه وتعالى ربنا يبارك فيكم يا شباب. ربنا يحفزكم من شياطين الانس والجن. ربنا يحفزكم من مخططات اهل الباطل. ربنا يبارك في مستقبلكم. ربنا يجعلكم انجح ناس في الدين وفي الدنيا يا رب. سبحانك اللهم وبحمدك اشهد ان لا اله الا انت استغفرك واتوب اليك. المانيو كرة عرضية عالية روني. الله
  -
    
      00:13:58
    
  



  مستحيل مستحيل هذا لا يحدث كل يوم هذا لا يحدث كل يوم هذا لا يحدث هنا
  -
    
      00:14:18
    
  



